Legebiltzarreko Erregelamenduko 114. artikuluan xedatua betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2013ko ekainaren 28an onetsitako ondoko erabakia: “Erabakia. Horren bidez, Nafarroako Gobernua premiatzen da ebalua dezan Nafarroako Ondare Historikoa Zaintzeko Fundazioak eginiko lana, eta beharrezkoak diren ekimen guztiak proposa ditzan hura garatu eta sustatzeko”. Honakoa du testua:

“1. Nafarroako Parlamentuak Nafarroako Gobernua premiatzen du berrazter ditzan Nafarroako Ondare Historikoa Zaintzeko Fundazioaren helburuak eta xedeak, egungo beharrizanetara egokitze aldera, nabarmen aldatu baitira erakunde hori abian jarri zenetik.

2. Nafarroako Parlamentuak Nafarroako Gobernua premiatzen du bidezkoak diren aldaketak proposa ditzan, Nafarroako Kultura Kontseiluaren Ondare Batzordearen aholkularitzarekin, aurreikusitako helburuak lortze aldera. Bi helburu azpimarratzen dira bereziki: edozein pertsona fisiko eta juridiko, publiko edo pribaturengandik baliabide ekonomikoak lortzea, edozein eratako diru-laguntzen edo laguntzen bidez, beharrezkoak baitira fundazioaren xedeak egoki gauzatzeko; eta herritarrei fundazioaren xedeen berri ematea, Nafarroako Ondare Historikoa hobeki ezagut dadin.

3. Fundazioa gizartean txertatu eta gehiago irekitze aldera, Nafarroako Parlamentuak Nafarroako Gobernua premiatzen du kulturaren arloan prestigio handikoak diren pertsonak sar ditzan patronatuan, gaur egun ia osorik Gobernuko kidez bakarrik osatua baitago.

4. Nafarroako Parlamentuak Nafarroako Gobernua premiatzen du aurtengo irailaren 30a baino lehen aurkez dezan Nafarroako Parlamentuko Kulturako, Turismoko eta Erakunde Harremanetako Batzordean araudi berria, bidezkotzat jotzen dituen aldaketekin, 2014ko aurrekontuen aurreproiektua egiterako eraginkorra izan dadin”.

